
TEXNİKİ MƏLUMAT VƏRƏQƏSİ 

 
 

PRATIX® RM 75 

Qələviyə Davamlı Çoxməqsədli Şüşə Lifli Setka 

Məhsul Haqqında 

PRATIX® RM 75, qələviyə davamlı polimer örtüklü, 75 q/m² vahid sahə çəkisində yüngül şüşə lifli toxunma setkadır. 

Gips və sement əsaslı suvaqların, həmçinin bitum əsaslı və iki komponentli sement əsaslı hidroizolyasiya 

materiallarının içinə gömülərək tətbiq edilir. 

Yüngül və nazik quruluşu sayəsində nazik qatlı tətbiqlər üçün uyğundur. Fasad istilik izolyasiya kompozit 

sistemlərində (ETICS) sistemin tələb etdiyi zərbəyə qarşı müqaviməti təmin etmədiyi üçün suvaq setkası kimi 

istifadə edilməməlidir; bu tətbiqlərdə THERMOMAX® RM 160 istifadə edilməlidir. 

İstifadə Sahələri 

• Daxili və xarici mühitdə gips və sement əsaslı suvaqlarda çat əmələ gəlməsinin qarşısının alınmasında 

• Beton – divar, sütun – divar, tir – divar kimi müxtəlif materialların birləşmə nöqtələrində suvağın 
möhkəmləndirilməsi üçün 

• Kommunikasiya kanalları, bağlanmış boşluqlar və təmir sahələri üzərindəki suvaqlarda 

• İki komponentli sement əsaslı hidroizolyasiya materiallarında möhkəmləndirici qat kimi 

• Bitum əsaslı hidroizolyasiya örtüklərində möhkəmləndirici qat kimi 

• Hidroizolyasiyada daxili və xarici künclər, fasklar və boru keçidləri kimi detal nöqtələrinin 
möhkəmləndirilməsində 

Üstünlükləri 

• Yüngül və nazik quruluşu sayəsində nazik qatlı suvaq və örtüklərdə qat qalınlığını artırmadan tətbiq edilə 
bilər 

• Qələviyə davamlı örtüyü sayəsində sement əsaslı materialların içində zamanla möhkəmliyini itirmir 

• Tətbiq edildiyi qatı möhkəmləndirir, büzülmə və istilik hərəkətlərindən yaranan gərginlikləri paylayır və 
tük çatların əmələ gəlməsinin qarşısını alır 

• Elastik quruluşu sayəsində künc, faska və dönmə detallarına asanlıqla uyğunlaşır; asan kəsilir və sərilir 

• Çürümür; xarici hava şəraitinə davamlıdır 

Texniki Göstəricilər 

Ümumi Məlumatlar 

Material quruluşu Şüşə lifli toxunma setka 

Örtük Qələviyə davamlı polimer örtük 

Rəng Sarı 

Vahid sahə çəkisi 75 q/m² (± %5) 

Göz ölçüsü 5 × 5 mm 

Performans Məlumatları 

Dartılma möhkəmliyi – uzununa / eninə (EN 
13496) 

≥ 15 N/mm (≥ 750 N/50 mm) 

Qələvi şərtləndirməsindən sonra qalıq möhkəmlik İlkin dəyərin ≥ %50-si 

Tətbiq Məlumatları 

Uyğun materiallar 
Gips və sement əsaslı suvaqlar 
Bitum əsaslı hidroizolyasiya örtükləri 
İki komponentli sement əsaslı hidroizolyasiya materialları 

Üst-üstə düşmə payı Min. 10 sm 

Birləşmə nöqtələrində daşma payı Birləşmə xəttinin hər iki tərəfinə 10 – 20 sm 

Sərfiyyat Təxminən 1,1 m²/m² (üst-üstə düşmələr daxil) 

Göstərilən texniki dəyərlər +23°C mühit temperaturu və %50 nisbi nəmlik şəraitində əldə edilmişdir. 

Tətbiq Təlimatı 

Tətbiqdən Əvvəl 

Tətbiq ediləcək səth möhkəm, təmiz və tozsuz olmalı; səthin hazırlanması setka ilə birlikdə istifadə ediləcək suvaq 

və ya hidroizolyasiya materialının texniki məlumat vərəqəsinə uyğun aparılmalıdır. Setka, rulondan tətbiq sahəsinə 

uyğun uzunluqda zolaqlar şəklində əvvəlcədən kəsilərək hazırlanır. Müxtəlif materialların birləşmə nöqtələrində 

setka zolağı birləşmə xəttinin hər iki tərəfinə 10 – 20 sm daşacaq enində kəsilməlidir. 

Suvaq Tətbiqlərində 

Suvağın birinci qatı səthə tətbiq edilir. Setka suvaq hələ təzə ikən yuxarıdan aşağıya doğru sərilir və mala ilə ortadan 

kənarlara doğru basılaraq suvağın içinə gömülür. Setka qırışsız və gərgin olmalı, suvaq qatının xarici səthə yaxın 

hissəsində yerləşməlidir. Qonşu zolaqlar ən azı 10 sm üst-üstə gəlməlidir. Birinci qat tutmadan ikinci qat tətbiq 

edilərək setka tamamilə örtülür; setka səthdə görünməməlidir. Setkanın səthə quru halda sərilib üzərindən suvaq 

çəkilməsi düzgün tətbiq deyil. Pəncərə və qapı boşluqlarının künclərinə 20 × 30 sm ölçüdə əlavə setka parçaları 

çarpaz (45°) yerləşdirilməlidir. 

Hidroizolyasiya Tətbiqlərində 

Hidroizolyasiya materialının birinci qatı müvafiq texniki məlumat vərəqəsində göstərilən qalınlıqda tətbiq edilir. 

Setka material hələ təzə ikən sərilir və fırça və ya mala ilə basılaraq materialın içinə tamamilə gömülür. Qonşu 

zolaqlar ən azı 10 sm üst-üstə gəlməlidir. Birinci qat üzərinə basıla biləcək qədər quruduqdan sonra ikinci qat tətbiq 

edilərək setka tamamilə örtülür. Daxili və xarici künclər, fasklar, trapların ətrafı və boru keçidləri kimi detal 

nöqtələri əsas səth tətbiqindən əvvəl əlavə setka zolaqları ilə möhkəmləndirilməlidir. 

Saxlama Şəraiti və Saxlama Müddəti 

Orijinal qablaşdırmasında; quru və sərin mühitdə, birbaşa günəş işığından və nəmdən qorunaraq saxlanılmalıdır. 

Rulonlar əzilməyəcək şəkildə yığılmalı, üzərlərinə ağır yük qoyulmamalıdır. Düzgün şəraitdə saxlandıqda istehsal 

tarixindən etibarən saxlama müddəti 36 aydır. 

Təhlükəsizlik Tədbirləri 

Şüşə lif çılpaq dəri ilə təmasda qaşınma və qıcıqlanmaya səbəb ola bilər. Tətbiq və kəsmə zamanı qoruyucu əlcək və 

uzunqollu iş geyimi, kəsmə zamanı qoruyucu eynək istifadə edilməlidir. Dəri ilə təmas halında bol su ilə 

yuyulmalıdır. Uşaqların əli çatmayan yerlərdə saxlanılmalıdır. 

Cavabdehlik 

Şirkətimiz yalnız məhsulun keyfiyyətinə görə cavabdehdir. Məhsulun yazılı texniki tövsiyələr çərçivəsindən kənar 

hər hansı şəkildə istifadə edilməsi, yanlış tətbiq və ya uyğun olmayan şəraitdə istifadə də daxil olmaqla, tamamilə 

istifadəçinin məsuliyyətindədir. Daha ətraflı texniki məlumat üçün məhsul kataloquna müraciət edə və ya 

nümayəndələrimizlə əlaqə saxlaya bilərsiniz. 

Qablaşdırma 

1 m × 50 m ölçüdə, 50 m²-lik rulonlar 

KARTAŞ KİMYA MMC 
Sumqayıt Sənaye Parkı 
Kimyaçılar küçəsi 1, AZ 5002 
Sumqayıt, Azərbaycan 

www.mrfix.az 

Tel: +994 12 310 88 55, +994 10 347 00 10 

http://www.mrfix.az/

